
Fundargerð 116. fundar stýrihóps Stjórnarráðsins um byggðamál 

Fundur haldinn á Teams, 5. október 2026, kl. 13:00 

 

Dagskrá: 

1. Áhersluverkefni SSNV 

2. Samráðsfundir með landshlutasamtökum 

3. Byggðalinsa – mat á áhrifum lagafrumvarpa á byggðalög og búsetufrelsi 

4. Byggðaáætlun – aðgerðaáætlun 2022-2026 

5. Byggðaáætlun – þingsályktunartillaga 

6. Önnur mál 

 

Mætt: Hólmfríður Sveinsdóttir, formaður (IRN), Anna Borgþórsdóttir Olsen (FJR), Arndís Dögg Arnardóttir 

(IRN), Ágúst Bogason (IRN), Áshildur Linnet (FRN), Baldur Þ. Guðmundsson (MNH), Dagný Arnarsdóttir 

(URN), Donata Honkowicz Bukowska (MRN), Guðjón B. Guðbjartsson (FOR), Guðmundur Bjarni Ragnarsson 

(DMR), Margrét Erlendsdóttir (HRN), Óli Halldórsson (MNH), Sigríður Eysteinsdóttir (UTN),  

Valgerður Rún Benediktsdóttir (sambandinu), Páll Brynjarsson (SSV), Reinhard Reynisson (Byggðastofnun), 

og Heba Guðmundsdóttir, verkefnisstjóri (Byggðastofnun), sem ritaði fundargerðina.  

Gestir: Sigurður Árnason (Byggðastofnun). 

 

Fjarverandi: Guðný Hrafnkelsdóttir (ATRN). 

 

Formaður setti fundinn.  

 

Umfjöllun og afgreiðsla:  

1. Áhersluverkefni SSNV 

Fyrir fundinn lá fyrir til staðfestingar eitt áhersluverkefni frá SSNV – Skemmtiferðaskip á Norðurlandi 

vestra, en eitt af verkefnum stýrihópsins skv. erindisbréfi er að staðfesta áhersluverkefni landshluta. Sá 

háttur er hafður á að fulltrúar ráðuneyta skoði sérstaklega vel þau verkefni sem tilheyra ábyrgðarsviði 

þeirra og eftir atvikum upplýsa sitt samstarfsfólk um þau. Verkefnið var staðfest án athugasemda, en fyrir 

fundinn hafði fulltrúi ATRN lýst sig samþykka því. 

2. Samráðsfundir með landshlutasamtökum 

Stýrihópur Stjórnarráðsins um byggðamál fundar með öllum landshlutasamtökum á haustin og er venjan 

að stýrihópurinn heimsæki tvo landshluta á ári og haldi þar staðfundi en aðrir fundir eru í fjarfundi. Í ár er 

komið að því að heimsækja Norðurland eystra (SSNE) og Suðurland (SASS).  

Farið yfir mögulegar dagsetningar fyrir heimsóknir stýrihópsins til SSNE og SASS en á síðasta fundi 

stýrihópsins var formanni og verkefnisstjóra falið að finna dagsetningar fyrir árlega samráðsfundi með 

landshlutasamtökunum.  

Eftirfarandi dagsetningar voru samþykktar:  

24. nóvember 2026 – Heimsókn til SASS 

1. desember 2026 – Heimsókn til SSNE 

Verkefnisstjóra falið að finna tíma fyrir Teams fundi með hinum landshlutasamtökunum. 

3. Byggðalinsa – mat á áhrifum lagafrumvarpa á byggðalög og búsetufrelsi  

Sigurður Árnason, sérfræðingur á Þróunarsviði hjá Byggðstofnun kynnti Byggðalinsuna, leiðbeiningar um 

hvernig meta skuli áhrif lagafrumvarpa á byggðarlög og frelsi til búsetu. Byggðalinsan er stefnumatsverkfæri 

sem ætlað er að aðstoða starfsfólk ráðuneyta og stofnana við að greina hvernig stefnumótun, áætlanir og 

lagafrumvörp geta haft áhrif á búsetuskilyrði og byggðaþróun eftir landsvæðum. 

Byggðastofnun vann leiðbeiningarnar að beiðni innviðaráðuneytis og í samráði við innviðaráðuneytið, 

fjármála- og efnahagsráðuneyti og dómsmálaráðuneyti. 

4. Byggðaáætlun – aðgerðaáætlun 2022-2026 

Formaður greindi frá því að árlega er unnin skýrsla um framvindu byggðaáætlunar sem ráðherra leggur 

fram á Alþingi. Í skýrslunni er m.a. gerð grein fyrir stöðu allra aðgerðanna. Þar sem árið 2026 er lokaár 

aðgerðaáælunar verður skýrslan jafnframt uppgjör á framkvæmd hennar. Formaður mun senda póst til 

tengiliða allra aðgerða síðar í viknni og óska eftir upplýsingum um hverja aðgerð. Áætlað er að ráðherra 

leggi skýrsluna fram á Alþingi eigi síðar en í janúar nk. 

5. Byggðaáætlun – þingsályktunartillaga 

Formaður greindi frá því að vinnunni við gerð þingsályktunartillögunnar er lokið í ráðuneytinu og verður 

send í yfirlestur til skrifstofu löggjafarmála í dómsmálaráðuneytinu síðar í vikunni. Þakkaði hún fulltrúum 

stýrihópsins fyrir þeirra mikilvægu þátttöku í vinnunni. Þingsályktunartillaga er á þingmálaskrá í október. 

6. Önnur mál 

Engin önnur mál rædd undir þessum dagskrárlið. 

 

Annað ekki rætt.  

 

Fleira ekki gert og fundi slitið kl. 13:35. 


